
IRIS-u
Recite mi više o...

Šta je IRIS?
IRIS je program koji vam dopušta da sami usmjeravate svoje usluge i podršku. IRIS razumije da ste vi osoba koja donosi odluke 

u svom životu, uključujući određivanje svojih dnevnih aktivnosti i vrste podrške ili pomoći koja vam je potrebna kako biste 

zadovoljili svoje potrebe za dugoročnom njegom. IRIS se temelji na osnovnim vrijednostima samoopredjeljenja. Te vrijednosti 

uključuju:

•	  Slobodu da odlučite kako želite živjeti svoj život; 

•	  Autoritet nad određenim budžetom; 

•	  Podršku da organizujete resurse na način koji vam poboljšava život i ima smisla za vas; 

•	  Odgovornost za mudro korištenje javnih sredstava i priznavanje doprinosa kojeg dajete svojoj zajednici; i 

•	  Potvrđivanje važne uloge samozastupnika.

Kako IRIS funkcionira?

Kratki pregled programa IRIS.

Vlastito upravljanje svojim uslugama dugoročne njege pruža vam način da imate kontrolu nad uslugama i podrškama koje 

primate. U IRIS-u, vi kontrolirate individualizirani budžet koji je zasnovan na vašim individualiziranim potrebama. Učesnici IRIS 

programa odlučuju o potrebnim uslugama, podrškama i proizvodima u okviru ovog budžeta. Učesnici IRIS-a zakazuju usluge, sami 

biraju pružatelje usluga i podrške te sami biraju lokaciju usluge. Kada učesnici angažuju svoje pružatelje njege, moraju slijediti 

pravilo Department of Health Services (DHS) koje zabranjuje da jedan pružatelj njege radi više od 40 sati sedmično. 

Kupujte usluge u okviru iznosa individualiziranog budžeta. 

Iznos sredstava raspoloživih za vaš plan odredit će se pomoću rezultata iz aplikacije koja se naziva funkcionalna provjera 

dugoročne njege (Long-Term Care Functional Screen). Službenik Resursnog Aging and Disability Resource Center (ADRC)  

(centra za starost i invaliditet) će vam postaviti pitanja o vašim sposobnostima, snazi i potrebama. Potom će unijeti informacije  

u aplikaciju za funkcionalnu provjeru i aplikacija će izračunati procjenu iznosa novca kojeg možete koristiti da napravite svoj plan 

Osobe koje žive u stambenim objektima u zajednici (Community Based Residential Facility, CBRF) ili u staračkom domu 
nemaju pravo na IRIS, dok žive u takvom smještaju. 

za zadovoljavanje potreba dugoročne njege. Potencijalni ili sadašnji učesnici u IRIS programu mogu 

podnijeti zahtjev Odjelu za prilagođavanje početnog budžeta ukoliko sa svojim IRIS konsultantom ne 

mogu napraviti plan podrške i usluga u okviru početne procjene budžeta.

Primite usluge kod kuće i u zajednici.

Pružatelji podrške i usluga učesnicima IRIS programa primaju uplate kroz fiskalnog agenta poslodavca. 

IRIS program uključuje veliki broj usluga dugoročne njege kod kuće i u zajednici. Za ostale usluge koje 

su pokrivene Medicaidom moći ćete koristiti svoju Medicaid karticu.  

Planirajte sami svoju njegu.

Svaka osoba koja odabere da učestvuje u IRIS-u bira i svoju IRIS konsultantsku agenciju (IRIS consultant 

agency, ICA). Ova agencija nadgleda i podržava mrežu IRIS konsultanata. IRIS konsultant će vas upoznati 

s IRIS programom i konceptom vlastitog upravljanja i vodit će vas kroz razvoj plana i konačne korake 

procesa uključivanja u IRIS program. IRIS konsultant će, zajedno s vama i bilo kojom drugom osobom 

koja vam pomaže, raditi na pravljenju i odobravanju vašeg prvog IRIS plana.  Ovaj plan će se praviti tako 

što će se odrediti prioritetni ciljevi dugoročne njege i identifikovati prirodna i plaćena podrška. Pored 

toga, plan će se odnositi i na vaše zdravlje i sigurnost. Konsultant će se pobrinuti da su svi potrebni 

papiri popunjeni i pružat će vam kontinuiranu pomoć i podršku nakon što se uključite u program. IRIS 

konsultantske usluge ugovara država Wisconsin i besplatne su za učesnike u IRIS programu.

Angažovanje radnika.

Postoji nekoliko načina na koje možete angažovati radnike za pružanje usluga kao što su pomoćna 

kućna njega, odmor, treniranje za posao ili lična njega. Pojedinci koji odaberu IRIS imaju različita prava  

i obaveze na osnovu opcija koje su odabrali. Svaka osoba može odabrati:

•	 Da bude poslodavac i direktno angažuje radnike (fiskalni agenti poslodavca služe kao agent 

poslodavca i plaćaju radnike na osnovu dostavljene evidencije radnog vremena). Ovi radnici 

označeni su kao  „radnici koje je zaposlio učesnik.”

•	 Da upravlja svojim radnicima uz pomoć agencije s izborom pružatelja usluga (tj., vi pomažete 

odabrati radnike).

•	 Da preporuči da radnici budu angažovani i da njima upravlja leasing agencija.

•	 Da koristi agenciju pružatelja usluga za dobivanje potrebnih usluga koristeći njihovo postojeće 

osoblje.

Vlastito upravljanje ličnom njegom.

Osobe koje odaberu IRIS također imaju opciju da odaberu  ličnu njegu koju će voditi agencija ili 

da sami upravljaju svojom ličnom njegom. Ako odaberete da koristite opciju vlastitog upravljanja 

ličnom njegom, pored IRIS budžeta upravljat ćete i budžetom za ličnu njegu. Iznos budžeta određuje 

se pomoću iste aplikacija za provjeru lične njege   (Personal Care Screening tool) koja se koristi za 

ličnu njegu koju vodi agencija. Ovaj iznos budžeta može se koristiti samo za ličnu njegu i neke druge 

relevantne predmete. Dodatne ključne tačke su:

•	  �Moći ćete angažovati, nadgledati, upravljati i otpustiti svoje radnike za ličnu njegu na isti način 

na koji upravljate svojim IRIS radnicima. To uključuje korištenje IRIS fiskalnog agenta poslodavca 

(fiscal employer agent, FEA) kao vašeg agenta poslodavca ili korištenje agenta za saradnju za 

zapošljavanje. (Vaš IRIS konsultant vam može objasniti ove opcije.)

•	  �Imaćete fleksibilnost da koordinirate ličnu njegu s pomoćnom kućnom njegom, prevoz i druge 

usluge, a možete koristiti i svoj IRIS budžet za vlastito upravljanje ličnom njegom za ličnu njegu na 

lokacijama u zajednici izvan svoga doma.

•	  �Možete koristiti svoj IRIS budžet za vlastito upravljanje ličnom njegom da kupite neke predmete 

koji povećavaju vašu nezavisnost ili su zamjena za ljudsku pomoć. Na primjer, lift stolica koja će vam 

pomoći da se premjestite bez tuđe pomoći.

•	  �Možete odabrati predstavnika koji će vam pomoći s usmjeravanjem vaših IRIS usluga vlastitog 

upravljanja ličnom njegom. 

U skladu s pravilima programa, medicinska sestra učestvuje u pravljenju plana za ličnu njegu kao dio 

vlastitog upravljanja ličnom njegom u IRIS-u. Medicinska sestra iz vlastitog upravljanja ličnom njegom će 

vam pomoći da napravite svoj plan usluga vlastitog upravljanja ličnom njegom. Ovo je integrirano  

u vaš IRIS plan. Plan usluga će se napraviti koristeći postupak usmjeren na osobu koji se zasniva na vašim 

preferencijama, izborima i sposobnostima i može uključiti druge osobe koje vi odaberete.  

Kontinuirana podrška medicinske sestre biće vam dostupna najmanje na godišnjem nivou, kako bi 

se osiguralo vaše zdravlje i sigurnost. Medicinska sestra IRIS –a će obavljati provjeru za ličnu njegu 

najmanje jednom godišnje ili češće ako vam se stanje promijeni.

Imajte na umu da vlastito upravljanje ličnom njegom nije dostupno kada živite u grupnom stambenom 

smještaju kao što je dom za odrasle osobe. Ako odlučite koristiti predstavnika za vlastito upravljanje 

ličnom njegom u IRIS-u, onda tu istu osobu ne možete koristiti kao pružatelja usluga vaše lične njege. 

Pored toga, ne možete u isto vrijeme učestvovati u ličnoj njezi koju vodi agencija kroz svoju Medicaid 

ForwardHealth karticu i IRIS vlastito upravljanje ličnom njegom.

Plan usluga će 
se napraviti 
koristeći postupak 
usmjeren na 
osobu koji se 
zasniva na vašim 
preferencijama, 
izborima i 
sposobnostima.

Koordinirano plaćanje pružatelja usluga.

Učesnik IRIS programa ima besplatan pristup IRIS fiskalnom agentu poslodavca. Ova agencija se brine 

za plate, poreze i druge finansijske papire koji su obaveza poslodavca. Fiskalni agent poslodavca plaća 

ljude koje zaposlite i biznise ili pružatelje usluga koji vam dostavljaju robu i usluge prema ovlaštenju  

u vašem IRIS planu. 

Ne možete odabrati istu organizaciju za pružanje usluga ICA/FEA koja vam također pruža plaćene usluge 

kao što su lična njega ili prevoz. Ako dođe do ovakve situacije, IRIS konsultantska agencija će vam dati 

informacije i imat ćete priliku donijeti odluku o ICA ili FEA koja je najbolja za vas. Ako odlučite probati 

drugu ICA, bit ćete upućeni na ADRC.

Moje 
zabilješke  
i pitanja.


